
CANTO QUATORDICESIMO





ARGOMENTO






Da-e furie d’Irrocan cangiou in Drago

Sarvôu Colombo da ûnn-a man celeste

O va in t’un’isoa, dove ô trêuva un vago

Bosco abitoù da ninfe poco oneste,

Opea d’un genio malizioso e mago;

Dove da inscidie pe-a virtû funeste

Con energia mirabile e coraggio

O libera Fernando e ô so equipaggio.









1

Co-a bella e viva luxe da mattiña

In quello giorno ancon ciù bella e viva,

A l’isoa circonda da uña mariña

Tranquilla e ciæa ô gran Ligure ô l’arriva:

Subito ô säta a tæra, e ô s’incammiña

A un bosco ombroso esteiso fin ä riva;

Fra i spessi costi, ch’ëan ne-a spiaggia e ûn grosso

Schêuggio arenôu lasciando e ascoso ô gosso.


2

O l’aveiva per atro fæto appeña,

Dentro do graziosiscimo boschetto

De passi, camminando, uña trenteña,

Ch’ô sospettava subito (e ô sospetto

Allôa ô ghe caxonava uña gran peña),

Ch’ô non ëa quello un’opea de diletto

Naturale ô d’ûmana fantaxia,

Ma illûxion de diabolica magia.

